
ሰላም ለሁሉም፡ የታክሲ ሹፌሩ በአዲስ አበባ ጎዳናዎች ላይ ሰላምን እየሰበከ

ዲጂታል መብቶች የሰብአዊ መብቶች ናቸው

ዲጂታል መብት ምን ማለት ነው? 

የጥላቻ ንግግርን በኢትዮጵያ መቃወም 

መልመጃ፡ በበይነመረብ እና በማህበረሰባችሁ ውስጥ ስላለ የጥላቻ ንግግር ተወያዩ

ተግባር ተኮር ጥናት፡ አበባ ንግግር ዘመቻ (FLOWER SPEECH CAMPAIGN)

#ከጥላቻየፀዳችኢትዮጵያ የሰላም አምባሳደሮች (#HATEFREEETHIOPIA) 

ሰላም ግንባታ እና 
ማህበራዊ ሚዲያ

ሊታሰብባቸው የሚገቡ ጥያቄዎች

ማህበራዊ ሚድያ ለሰላም 
ግንባታ እንዴት ጥቅም 
ላይ ሊዉል ይችላል? ዲጂታል እና ሰብአዊ 

መብቶች ምንድናቸው?

በበይነመረብ ላይ ሀሳብን 
በነፃነት የመግለፅ ነፃነት 

ለምን አስፈለገ?

 

ሰላም በማህበራዊ ሚዲያ ዘመን
By Fadia Elgharib

በማህበራዊ ሚዲያ ዘመን ስለ ሰላም ስናስብ የግጭቶችን አቅጣጫ ለመቀየር ማንኛውም ዜጋ ምን ያህል ማድረግ እንደሚችል/እንደምትችል እንዲሁም 
ያለውን/ያላትን አቅም መገንዘብ አስፈላጊ ነው። 

በቀላሉ ስልኮትን ብቻ በመጠቀም ጭቆናን መቃወም ፣ በችግር ወቅት የበጎ አድራጎት የነፍስ ማዳን ተልእኮዎችን እንዲሁም ለውጥን መርዳት  ይችላሉ(i.e 
Arab Spring)። ይሄንን ሁሉ ራሶን ችለው ወይም በትንሽ ድጋፍ ማድረግ የሚችሉት ነው።. በዚህ ረገድ ሰላም የመንግስት ባለስልጣናት በፓርላማ 
ውስጥ ወይም መንግስታዊ ያልሆኑ ድርጅቶች በጠረጴዛ ዙሪያ የሚወያዩበት ርዕስ ብቻ አይደለም። 

እንደ ግለሰብም ሆነ እንደ አንድ የማህበረሰብ ክፍል በአቅማችን ሰላም የእያንዳንዳችን ሀላፊነት ነው። ይሄንን ስንገነዘብ በዚህ ይበልጡን እየተወሳሰበ 
ባለው አለም ውስጥ  እንደ ጦማሪያን ፣ አስተማሪዎች ወይም ዜጎች ሰላምን ለመፍጠርና ለማስከበር ያለንን ሚና እንድንቃኝ ያስገድደናል። ሰላምን 
ለመፍጠርም ሆነ ለማፋለስ ማህበራዊ ሚዲያ  ተፅዕኖ መፍጠር እንደሚችል የተረጋገጠ መሳሪያ ነው። ስለዚህ በብልሀት መጠቀም የኛ  ሃላፊነት ነው።   

ሰላም ግንባታ የሚለው ስያሜ በተለያዩ ሁኔታዎች ውስጥ ብንጠቀመውም “ሰላም” የሚለው ቃል ትርጉም እና ከ#defyhatenow አውድ ጋር እንዴት 
እንደሚዛመድ ጊዜ ወስደን መፈተሽ ይኖርብናል።  

ሰላም ፈጣሪነት በበይነመረብ እና በገሀዱ አለም

በበይነመረብ ላይ የሚጻፉ መልእክቶችና ታሪኮች በገሃዱ አለም ላይ ያላቸውን ትክክኛ ተፅእኖ ማወቅ ከባድ ቢሆንም በመስክ መመሪያው ላይ 
የተነሱት ምሳሌዎች ዲጂታል እና ዲጂታል ያልሆኑ መገናኛ ብዙሃን በተለያዩ ያለማችን ክፍሎች ላይ ግጭትና ሁከትን ለመቀስቀስ የተጫወቱትን 



ሚና ያሳያል። የበይነመረቡ አለም  በገሃዱ አለም ላይ ያሉ ነባራዊ ውጥረቶች ያላቸውን ተደራሽነት ለመጨመርና እና ለማስፋፋትም እንደሚያገለግል 
ያስተውሉ።

በተመሳሳይ ሁኔታ ማህበራዊ ሚዲያ ፣ ብሎግም ሆነ ሌላ የሚድያ ዘርፍ ማህበራዊ ለውጥን በተቃራኒ አቅጣጫ ሰላምን ለመፍጠር ተጽእኖ 
የማድረግ አቅም አለው። ዲጂታል መሳሪያዎች ከአለም ማህበረሰብ ጋር በቀላሉ ለመገናኘት ስለሚያግዙን ይህንን በባህላዊ ክንውኖች ፣ ታሪኮችን 
በማካፈል እና በሰላም መልእክቶች በመሙላት ማህበራዊ ለውጥን ለማምጣት  ጉልበት እና እንቅስቃሴን ሊያስተሳስር ይችላል።

የበይነመረብ እንቅስቃሴ በገሃዱ አለም የሚደረጉ ድጋፎችን/ግንዛቤ መፍጠሪያዎችን ኩነቶችን እና የሲቪል ማህበረሰብ ተሳትፎን ያጠናክራል።
   
ሰላም ማስከበር እና ሰላም ግንባታ

ሰላም የሚለው ቃል ከጦርነት አውድ ጋር ይስተሳሰራል እንዲሁም በዋናነት የጦርነት አለመኖር ወይም የግጭት አለመኖር ሁኔታን ማስጠበቅ ማለት 
እንደሆነ አድርገን እንረዳዋለን።  ይህ የሰላም እይታ ለሰላም ግንባታ በጣም ወሳኝ የሆኑ የማህበራዊ ህብረት አካሎችን ማካተት ይቀረዋል። 

የሰላም ግንባታ እና የሰላም ማስከበር ከሰላም ጋር በተያያዘ የሚነሱ ፅንሰ ሃሳቦች ናቸው። የሰላም ማስከበር ሰላምን ማስጠበቅ በተለይም በአንድ 
አካባቢ ላይ ”ያሉ  ታጣቂ ሀይሎች  መካከል ያለ ግጭትን መከላከል ማለት ነው። (Collins, 2003)

በሌላ በኩል ሰላም ግንባታ ግጭቶችን ወደ ዘላቂ እና ሰላማዊ ግንኙነቶች ለመቀየር የሚያስፈልጉ አጠቃላይ ሂደቶች ፣ ስነ ዘዴ ዎች እና ደረጃዎች  
የሚያመነጭ ፣ የሚደግፍ እና የሚያካትት ሰፊ ፅንሰ ሃሳብ ነው። (Lederach, 1997). 

ቃሉ መደበኛ የሰላም ስምምነቶችን የሚቀድሙና የሚከተሉ ሰፋፊ ተግባራትን ያካትታል፡፡Galtung (1998) የሰላም ግንባታን የሚያብራራው 
ጦርነቶችን ሚያስከትሉ ምክንያቶችን የሚያስወግዱ እና በጦርነት መሰል ሁኔታዎች ውስጥ አማራጮችን የሚያቀርቡ ራስን የሚደግፉ መዋቅሮችን 
የመፍጠር ሂደት ብሎ ነው፡፡

ልክ ጤናማ አካል የራሱ ፀረ እንግዳ አካላት የመፍጠር ችሎታ እንዳለው እና ጊዜያዊ የመድኃኒት አስተዳደር እንደማያስፈልገው እንደነዚህ ያሉ 
አሠራሮች በኅብረተሰቡ መዋቅሮች ውስጥ ተገንብተው ሥርዓቱ ራሱ የሚጠቀምበት ሆነዉ መገኘት አለባቸው፡፡ (Galtung, 1998; Lynch & 
Galtung, 2010 p6.)

"ሰላምን መቅረብ ወይም መጠበቅ እንጂ በፍፁምነት ማግኘት አይቻልም" ተብሎ ይታሰባል፡፡

ሰላምን መከታተል ተገቢ ነው፡፡ምክንያቱም “ሰላም ሰዎች ከግጭት ጋር አብረው እንዲኖሩ እና ለግጭቶች ሁከተኛ ያልሆነ ወይም አመፅ የሌለበት 
ምላሽ ነዉ፡፡ ሰላም “ለደም አፋሳሽ” መንገዶች አማራጮችን ያገኛል፡፡”

እነዚህ አማራጭ መንገዶች የሚከተሉትን ሊያካትቱ ይችላሉ የማህበረሰብ ሁከት የሌለበት ምላሽ በተለይም በሽምግልና እና በውይይት፣ 
በህብረተሰብ ውስጥ ለተለያዩ ቡድኖች ርህራሄ እና መቻቻል መገንባት፣ በመላ ህብረተሰብ ውስጥ ሰላምን ለማረጋገጥ የሚያስችሉ የግንኙነት 
መረቦችን ለመገንባት እና ለማቆየት በህብረተሰብ መካከል የመተማመን እና የመግባባት ትስስርን ማጠናከር፡፡  

 
ሰላም ለሁሉም፡ የታክሲ ሹፌሩ በአዲስ አበባ 
ጎዳናዎች ላይ ሰላምን እየሰበከ
“የታክሲ ሹፌሩ ሰይፉ አማኑኤል - በተጨናነቁ የአዲስ አበባ መንገዶች መካከል ላይ በመቆም የሚያስተላልፋቸው መልእክቶች ።”

“ምንም እንኳን ሁሉም ነገር ቢኖርህም ሰላም ከሌለ ዋጋ የለውም። በየቀኑ ቢያንስ ለሶስት ሰዎች ስለ ሰላም ግንዛቤ ብሰጥ ደስተኛ ነኝ። እዚህ ስቆም 
አንዳንድ ሰዎች ይቀልዳሉ አንዳንዶች ደግሞ ይሳደባሉ። በቀን ከ30-40 ደቂቃ በማጥፋቴ እንዳባከንኩ አልቆጥርም። በቀን ከማሳልፈው ተግባራት 
ይልቅ እነዚህ 40 ደቂቃዎች ለእኔ እጅግ የበለጠ ደስታን ይሰጡኛል።’’
 

https://www.facebook.com/watch/?v=281645119469519

ምንጭ፡ BBC Africa, The taxi driver preaching peace on the streets of Addis Ababa

ዲጂታል መብቶች የሰብአዊ መብቶች ናቸው

መረጃ 

ማግኘት

የግላዊነት  

መብት

ሀሳብን 

የመግለፅ ነፃነት

የዲጂታል መብት ተግሮቶች

 • የዲጂታል የበላይ ገዢነት - ክትትል/ስለላ፣ የበይነመረብ መዘጋት፣ ሳንሱር፣
 • ባለቤትነታቸው የግል ኮርፖሬሽን የሆኑ የማህበራዊ ትስስሮች በነፃ የበይነመረብ  አገልግሎት ማቅረብ፣ 
 • የፕሬስ ነጻነት ላይ የሚሰነዘሩ ጥቃቶች፣ በጋዜጠኞች እና በዜጎች ላይ የሚደርስ ትንኮሳ፣
 • ደህንነት ለሴቶች እና ለሴት ልጆች በበይነመረብ ላይ፣ የሳይበር-ጥቃት እና ጾታዊ ትንኮሳ፣
 • መረጃዎቻችንን ግላዊ ሚስጥሮችን በንግድ ድርጅቶች እና በመንግስት አላግባብ ጥቅም ላይ መዋል።

ሰብአዊ መብቶች በዲጂታል አለም

የአለም አቀፍ የሰብአዊ መብቶች አዋጅ ለሰብአዊ መብት እንቅስቃሴዎች የማእዘን ድንጋይ በመሆን ወደ አለም አቀፍዊ እኩልነት፣ ፍትህ እና የሰው 
ልጅ ክብር ግንዛቤ ይመራናል። ነገር ግን ለብዙዎቻችን ይህ ተስፋ እውን አልሆነም። 

የጋራ የሰብአዊ መብት መዋቅራችን እየተቀየረ ከሚገኘው ማህበረሰባችን ጋር ያለማቋረጥ እየተለወጠ ይገኛል። መብቶቻችን በዲጂታል አለም ውስጥ 
መጠበቅ እንዳለባቸውና በነጻነት ሃሳብን ከመግለፅ እስከ የመማርና የመስራት መብቶች እንዲሁም በጠቅላላ ሌሎች መብቶቻችንን እንድንጠቀም 
ለማስቻል የመረጃ መረብ ተደራሽነት በጣም አስፈላጊ እንደሆነ ግንዛቤ እየተፈጠረ ይገኛል።   

ይህ መዋቅር በዋናነት ከአዋጁ ጋር ብዙ ስኬቶች ቢኖሩትም አሁን ላለንበት የዲጂታል ዘመን የገሃዱ አለም ተግዳሮቶች ምላሽ ለመስጠት እየታገለ 
ይገኛል።  በአለም ዙሪያ የሰብአዊ መብቶችን ለመደገፍ ቃል የገባው ቴክኖሎጂ በአምባገነን መንግስታት ቁጥጥር አማካኝነት ለብዝበዛ እና ያለአግባብ 
መጠቀሚያ  እየሆነ ይገኛል። በበለጠ መብቶችን የሚያከብር መጪ ጊዜን ለማረጋገጥ ምን ማድረግ እንችላለን?

“በዚህ በዲጂታል መናጋት ዘመን የሰብአዊ መብቶችን አሁን እና 
በቅርቡ ለማስጠበቅ እጅግ አስፈላጊ ተግዳሮቶች እና ዕድሎች 

ምንድናቸው?”

 

ለዲጂታል ዘመን የሰብአዊ መብት ጥበቃዎችን ስናስብ በሁሉም ቦታ በሚገኝ የመረጃ አሰባሰብ የግል ሚስጠር የመጠበቅ መብታችን ምን ማለት 
ነዉ? ብለን መጠየቅ አለብን፡፡ ሰዎች የሚጋሩአቸዉ የበይነመረብ ቦታዎች በግል ድርጅቶች ቁጥጥር ስር ሲሆኑ ሀሳብን በነፃነት የመግለፅ ነፃነት ጋር  
እንዴት ይጣጣማሉ? ያልተፈቀደ ዳሰሳን ለማገድ ከተዘጋጁት ሲስተሞች ጀርባ ለተጠመዱት የመረጃ ተደራሽነት ምን ማለት ነው? በአልጎሪዝም 
ዘመን የኛ መብት ምንድነዉ ነው?
 
መብቶቻችንን የመለማመድ እና የማጣጣም  አቅማችን በዲጂታል መሳሪያዎች ላይ የተመረኮዘ ነዉ፡፡ እስካሁን የበይነመረብ አገልግሎት ያላገኙ 
ወይም በኃይል ከበይነመረብ የታገዱ ሰዎች ምን ይሆናሉ?
 
ምንጭ፡ Excerpt from Access Now.
Brett Solomon@solomonbrett
https://www.accessnow.org/un-human-rights-digital-disruption/

ዲጂታል መብት ምን ማለት ነው? 
ብዙዎች ዲጂታል መብቶችን ከሰው ልጅ፣ ከኮምፒውተር፣ ከመረጃ መረብ እና ፣ ከመሳሪያዎች ጋር ያለውን ትስስር ላይ ትኩረት በማድረግ 
ያብራሩታል። አንዳንዶች ደግሞ የባለቤትነት መብት ጉዳዮች ላይ ብቻ ትኩረት ይሰጣሉ።

ህይወታችን ይበልጡን ዲጂታል እየሆነ በሄደ መጠን እነዚህ አቋሞች እና ትርጓሜዎች ትክክለኛ ይመስላሉ? መረጃዎቻችን በመንግስታትና 
በኮርፖሬሽኖች እየተሰበሰቡ ይገኛሉ። በእነዚህ ሁኔታዎች መካከል በነጻነት ሃሳባችንን የመግለጽ መብቶች፣ የመሰብሰብ ነጻነት እና የመሳሰሉት 
መሰረታዊ የሆኑ የሰብአዊ መብቶቻችን  ተያይዘዋል። በዲጂታል መብቶች እና በሰብአዊ መብቶች መካከል የነበረው ልዩነት ከጊዜ በኋላ እየደበዘዘ 
መጥቷል።   

ዲጂታል መብቶች በዲጂታል ስፍራዎች ውስጥ ተፈጻሚ ሚሆኑ የሰብአዊ መብቶች ናቸዉ፡፡ የሰብአዊ መብቶች በአካል በተገነቡ ቦታዎች መሠረተ 
ልማቶች እና መሳሪያዎች እና በበይነመረብ በተገነቡ ማንነቶቻችን እና ማህበረሰቦቻችን ሁሉ ቦታዎች ላይ። 

ዲጂታል መብቶች ሰብአዊ መብቶች ከሆኑ ለምንድን የተለያየ ስያሜ እንጠቀማለን? “ዲጂታል መብቶች” የሚለው ስያሜ መሰረታዊ መብቶቻቸ እና 
ነጻነታችንን የምንተገብርበትን ቦታ ለማመላከት ያገለግላል። ዲጂታል መብቶቻችን ስጋት ላይ ስለሆኑ ይህ አስፈላጊ ነው።

#defyhatenow የመስክ መመሪያ ኢትዮጵያ 2020

እ.ኤ.አ በ 1995 ሂላሪ ክሊንተን በቤዢንግ በተካሄደው በሴቶች ኮንግረስ ላይ “ሰብአዊ መብት የሴቶች መብቶች ናችው” እንዲሁም የሴቶች መብት 
ሰብአዊ መብቶች ናችው” ሲሉ መግለጻችው አስፈላጊ እንደነበረው እንዲሁም ፕሬዚዳንት ኦባማ እ.ኤ.አ በ2016 ዓ.ም የLGBTQ መብቶች ሰብአዊ 
መብቶች ስለመሆናቸው በአፅንኦት እንደተናገሩ ሁላችንም የዲጂታል መብቶች ሰብአዊ መብቶች መሆናቸውን እና መጠበቅ እንደሚገባቸው 
ልንገነዘብ ይገባል።

ምንጭ፡ IntLawGrrls 
https://ilg2.org/2019/02/27/digital-rights-are-all-human-rights-not-just-civil-and-political/

የጥላቻ ንግግርን በኢትዮጵያ መቃወም 

አንዳንችን የሌላኛችንን 
ባህላዊ ምግቦች መቅመስ!

የቋንቋ ስብጥርን በመቻቻል 
እና በማድነቅ መያዝ

አንዳንችን የሌላኛችንን ወጎችን 
እና ታሪኮችን  መስማት!

አንዳንችን የሌላኛችንን ሙዚቃ 
መጋራት እና መስማት!

አንዳንችን ስለሌላኛችን 
ባህል ፍላጎት ማሳየት!

አንዳንችን የሌላኛችን ስፖርታዊ 
ክንውኖች ላይ ድጋፍ ማሳየት!

የጥላቻ ንግግርን 
ለመቃወም ምን 
ማድረግ እንችላለን?

Co-funded by the European Union

አንዳንችን የሌላኛችን 
ጭፈራዎችን መቀላቀል!

@EthiopiaCheck
ኢትዮጵያ ቼክ የኢንተርኒዉስ ፕሮጀክት ነው። እዉነታን ሚያጣራዉ የምርመራ ዴስክ የሚዲያ እና ማህበራዊ ሚዲያ ሪፖርቶችን ይከታተላል ተገቢ 
ምላሾችን ያዘጋጃል፡፡  

ትዊተር፡ https://twitter.com/ethiopiacheck?lang=en
ፌስቡክ፡ https://www.facebook.com/EthiopiaCheck/ 
 
ይህ የእውነታ ማጣርያ የማኅበራዊ ሚዲያ ገጽ ሐሰተኛ ዜናዎችን በማረጋገጥ የታወቀ ነው፡፡
https://www.facebook.com/journalisteliasmeseret

የመብቶችና ዴሞክራሲ እድገት ማዕከል (CARD) 
የመብቶችና ዴሞክራሲ እድገት ማዕከል (CARD) ዲሞክራሲያዊ ኢትዮጵያን የማየት ራእይ ያለው እና  የዴሞክራሲ መርሆችን በማስተጋባት 
ዴምክራሲ የኢትዮጵያ ፖለቲካዊ ጫወታ ህግ እንዲሆን የማድረግ ተልዕኮ ያለው ለትርፍ ያልተቋቋመ ድርጅት ነው። CARD ዲሞክራሲያዊ 
የማድረግ ሂደቱን ለማገዝ መብቶች ላይ ያተኮረ መንገድ የሚከተል ድርጅት ነው። እንዲሁም ስርነቀል ወጣቶችን እና  ሴቶችን በማብቃት የሰብአዊ 
መብት እንቅስቃሴዎችን በኢትዮጵያ ውስጥ ታዋቂ ለማድረግ ትልቅ ፍላጎት ያለው ድርጅት ነው። በኢትዮጵያ ውስጥ በበይነመረብ ሚዲያ ላይ 
የሚታየው የጥላቻ ንግግር እና  ሃሰተኛ መረጃ  ቀን ከቀን እየጨመረ ነው። CARD የጥላቻ ንግግርን መዋጋት እና  ዜጎች በሚዲያ ላይ ያላቸውን 

ግንዛቤ መጨመር አስፈላጊ ነው ብሎ ያምናል። ስለዚህ CARD የበይነመረብ ተጠቃሚዎች የጥላቻ ንግግርን እና ሃሰተኛ መረጃን ለማስቆም 
የሚያግዛቸውን መመሪያ በሶስት የሃገር ውስጥ ቋንቋዎች  አዘጋጅቷል። መመሪያውን በአማርኛ፣ በእንግሊዘኛ፣ በኦሮምኛ እና በትግረኛ ይገኛል።
https://www.facebook.com/CARDEthiopia
https://www.cardeth.org/ 
https://www.cardeth.org/anti-fake-news-hate-speech-guideline/ 

ኢትዮ ቼክ ላብ (EthioCheck Lab) 
ኢትዮ ቼክ ላብ የመሪ  ሚዲያ ኢንስቲትዩት እና ዶይቼ ቬለ (DW Akademie) አካዳሚ የጋራ ተነሳሽነት ነው፡፡ ለኢትዮጵያ የመገናኛ ብዙሀን 
አቅም ግንባታ እና ተቆማዊ ልማት ላይ ይሰራል በተለይም በመገናኛ ብዙሃን ውስጥ የእውነታ ማጣሪያ ዴስኮች ፣ ክፍሎች ወይም መዋቅሮችን 
በመደገፍ ላይ ልዩ ትኩረት ያደርጋል፡፡ በአይስአዲስ (iceaddis) የተጀመረ እና ከአፍሪካ ኮድ (code for Africa) ጋር ተከታታይ አካባቢያዊ 
ልዉዉጥ በሰው-ተኮር የንድፍ አሠራር ውጤቶች ላይ እየጨመረ የመጣውን የተዛባ መረጃ እና አሳሳች መረጃ ችግር ለመፍታት ፐሮጀክቱም 
በጀመርን ፌዴራል ኢኮኖሚ ልማትና ትብብር ሚኒስቴር (BMZ) ድጋፍ የተሰራ ነዉ፡፡
https://mersamedia.org/ 
https://www.dw.com/en/dw-akademie/africa/s-12135 

ዴስትኒ ኢትዮጵያ (Destiny Ethiopia)
የዴስትኒ ኢትዮጵያ (Destiny Ethiopia) አሁን ላለው የፖለቲካ ሁኔታዎች ምላሽ ለመስጠት የተጀመረ ሃገር በቀል ተነሳሽነት ነው። የዴስትኒ 
ኢትዮጵያ (Destiny Ethiopia) ቡድን ከተለያዩ ሃገራት ልምድ በመቅሰም ኢትዮጵያ  ያለችበትን የተገታ ሁኔታ በመስበር አማራጮችን እየፈለጉ 
ይገኛሉ። ከተለያዩ የህይወት መስመሮች የመጡ 50 አባላት ያሉት የወደፊት ተስፋ ቡድን በሚቀጥሉት 20 አመታት ውስጥ ለኢትዮጵያ 4 የተለያዩ 
ተስፋዎችን ለማዘጋጀት በ6 ወር ጊዜ ውስጥ በሚስጥራዊነት ተሰባስበዋል።  

አራቱ የወደፊት ሊፈጠሩ የሚችሉ ሁኔታዎችን ኢትዮጵያዊያን ለእነዚህ ተግዳሮቶች ምላሽ ሊሰጡበት የሚችሉበት መንገዶችን ያሳያሉ። 
የመጀመሪያው ሁኔታ ‘ሠባራ ወንበር’ ምላሻችን ‘ተጨባጭ’ ነዉ በአሁኑ ወቅት ባለው አቅም ውስጥ በጥንቃቄ መስራት  ነገር  ግን ለተግዳሮቶቹ 
የሚበቃ አይደለም። ሁለተኛው ሁኔታ አፄ በጉልበቱ  ሃገሪቷ ላይ ያሉት ተግዳሮቶች ጠንካራ በመሆናቸው ጠንካራ መፍትሄዎችን ይሻሉ ከሚለው 
አስተሳሰብ በመነሳት ምላሻችን አምባገነን እና ተቆጣጣሪ ነው። ሶስተኛው ሁኔታ የፉክክር ቤት ምላሻችን ያልተሟላ ነው ምክኒያቱም የተለያዩ 
ቡድኖች እያንዳንዳቸው በበለጠ ነፃነት እርምጃ ይወስዳሉ ይህ የበለጠ መከፋፈልን ይፈጥራል። አራተኛው ሁኔታ ንጋት ምላሻችን ቀስ በቀስ 
ያለማቋረጥ ተቋማዊ አቅምን በመገንባት ዲሞክራሲያዊ ሽግግርን ለማከናወን ያስችለናል።

የሰላምና ልማት ማዕከል (PDC) 
የሰላምና የልማት ማእከል በኢትዮጵያ እንዲሁም በአፍሪካ ቀንድ ላይ ግጭት መከላከል ፣ ግጭት አፈታት ፣ ሰላም ግንባታ እና ልማት ላይ የሚሰራ 
ራሱን የቻለ ለትርፍ ያልተቋቋመ መንግስታዊ ያልሆነ ድርጅት ነው። PDC ለሰላም ግንባታ ፣ ለሽምግልና ፣ ግጭትን ለመከላከልና መፍትሄ ለመፈለግ 
፣ ለሰላም ትምህርት ፣ የሌሎች የጋራ መከባበርን ለመቀበል ፣ የባህልና የሃይማኖቶች ውይይት እና እርቅ ለማድረግ ቁርጠኛ ነው። 
https://pdcethiopia.org/

ኔትወርክ የጥላቻ ንግግር ለመቃወም (Network Against Hate Speech)  
የጥላቻ ንግግሮችን እና ጥቃትን ሚያነሳሱ  ፅሁፎችን የሚያሰራጩ ሰዎች ለልጥፎቻቸዉ ተጠያቂ እንዲሆኑ ለማድረግ ሚሰራ ተነሳሽነት ነው ፡፡ 
የፌስቡክ የማህበረሰብ መመሪያዎችን ማህበረሰባዊ አግባብነት እንከተላለን፡፡ እኛ የጥላቻ ንግግሮችን እና በየትኛውም ደረጃ ማንኛውንም ዓይነት 
ጥቃት የምንቃወም ኢትዮጵያውያን ነን፡፡  
https://www.facebook.com/networkagainsthatespeech/

እውነት ቼክ (Ewnet Check)
https://ewnet.et/

Medium: https://medium.com/ewnet-check
ቴሌግራም ቻናል: https://t.me/EwnetCheck

የቴሌግራም ቡድኖች / ቻናሎች ምሳሌዎች
https://web.telegram.org/#/im?p=@tikvahethiopia
https://web.telegram.org/#/im?p=@kelelaguides

መልመጃ፡ በበይነመረብ እና በማህበረሰባችሁ ውስጥ ስላለ የጥላቻ 
ንግግር ተወያዩ

በአጠቃላይ በማህበረሰብ 
ላይ ምን አይነት ተጽዕኖ 

ያሳድራል?

በበይነመረብ ላይ የጥላቻ 
ንግግሮችን እንዴት 

መከላከል እንችላለን? 

 • የጥላቻ ንግግር ተጠቂ የሆኑ ሰዎችን እንዴት ሊጎዳ ይችላል?
 • እነዚህ የጥላቻ ንግግር ምሳሌዎች ራሳቸውን የተጠቂው ማህበረሰብ አባል ለሚያደርጉ ሰዎች ምን ያስከትላል?
 • በሬዲዮ፣ በአካል ወይም በበይነመረብ ላይ የጥላቻ ንግግር ወይም አደገኛ ንግግር በሚሰሙበት ጊዜ ምን ይሰማዎታል?
 • በማህበረሰብዎ፣ በቤተሰብዎ ወይም በትምህርት ቤትዎ ውስጥ የጥላቻ ንግግር እንዳይስፋፋ ለማስቆም ምን ማድረግ ይችላሉ?

የጥላቻ ንግግር ዒላማዎች 
እነማን ናቸው?

ተግባር ተኮር ጥናት፡ አበባ ንግግር ዘመቻ 
(FLOWER SPEECH CAMPAIGN)

https://beautifulrising.org/tool/flower-speech-campaign

እ.ኤ.አ በ 2014 በማይነማር ውስጥ እየጨመረ ለመጣው የፀረ-ሙስሊም ጥቃቶች ምላሽ ለመስጠት Panzagar #አበባ ንግግር 
ዘመቻ(#FlowerSpeech) የጥላቻ ንግግርን ለመከላከል ተጀመረ። የዘመቻው ቁልፍ ምስል የሆኑት  አበቦች በማይነማር ሰላምን ያመላክታሉ። 
ዘመቻው የቡድሂስት የእምነት መመሪያ ‘እውነተኛ ንግግር’ ወይም የዘለፋ ፣ የሚከፋፍል  ወይም ጎጂ ንግግሮችን በማስወገድ የስነምግባር ደምብና  
ስረዓትን በመጥቀስ በቡድሂስት ፅንፈኞች መካከል የነበረ የጥላቻ ንግግርን መቃወም ችሏል (መርህ፡ ማህበረሰቦን ይወቁ)።

የቡድሂስት መሰረታዊ የእምነት መመሪያ የስነምግባር ደምብና ስርዓት ለማመላከት ባህላዊ አበባዎች በአፍ መያዝ ለአነጣጠረው ታዳሚ እንዲሁም 
በሌሎች ባህሎች ዘንድ መልእክቱን የተለመደ እና ቀላል እንዲሁም አሳማኝ አድርጎታል። በማህበራዊ ሚዲያ ላይ ያለንን ንቁ ተሳትፎ እና ህዝባዊ 
ኩነቶች ፣ ሙዚቃ እና የሚለጠፉ መልእክቶች በማጣመር ዘመቻው  ሰዎች እንዲሳተፉ በጣም ቀላል ያደርግላቸዋል (መርህ: የተለያዩ የመግቢያ 
ቦታዎችን ፍጠር) እንዲሁም ንቁ ያልነበሩ ደጋፊዎች ንቁ ተሳታፊዎች እንዲሆኑ ያደርጋል (ስነ ዘዴ : የአጋሮች  ምድብ ትንታኔ)።

በመጨረሻም የዘመቻውን መልእክት ወደ ቀላል ፣ ሃያል እና ባህል ሚያስተጋባ ምስል በማድረግ  መልእክቱ ለሚያየዉ ማንም ሰው በግልፅ እና 
በቀጥታ የሚገባው እንዲሆን በዘመቻው አረጋግጧል (Theory: Memes)። ፓንዛጋር ለሁሉም የጥላቻ ንግግሮች መፍትሄ አልሆነም ይልቁኑ 
ደጋፊዎች የጥላቻ ንግግር ሲያጋጥማቸዉ በቀላል መንገድ ምላሽ መስጠት እና  ማምከን የሚያስችል መሳሪያ ሆኗል።

የፓንዛጋር ዘመቻን የመራው ጦማሪ እና የማህበረሰብ አነቃቂ የሆነው Nay Phone Latt  ‘‘መፈክራችን ለመጠንቀቅ ነዉ እነጂ ዝም ለማለት 
አይደለም” ብሏል። “ሃሳባችንን የመግለጽ ነፃነታችንን አሁን አግኝተናልና መታፈን አንፈልግም”።

https://www.washingtonpost.com/national/religion/using-flower-speech-and-new-facebook-tools-
myanmar-fights-online-hate-speech/2014/12/24/3bff458c-8ba9-11e4-ace9-47de1af4c3eb_story.html

#ከጥላቻየፀዳችኢትዮጵያ የሰላም አምባሳደሮች  
#HATEFREEETHIOPIA

በማህበራዊ ሚዲያ ላይ የሰላም አምባሳደር ለመሆን የሚረዱ መመሪያዎች

 ማንኛውም መረጃ ከማውጣቴ በፊት አረጋግጣለሁ

 አንድነትን ሚፈጥሩ ንግግሮችን ብቻ አደርጋለሁ

 ከመጫኔ በፊት አስተውላለሁ

 ከመለጠፌ በፊት እመረምራለሁ

 ለድርጊቶቼ ሃላፊነትን እወስዳለሁ

